
UPRAVNIODBOR
Uspostavljen Zakonom o sistemu indirektnog oporezivanja

u Bosni i Hercegovini

Sarajevo, 28.03.2006. godine
Odluke UO - 280306/40

Na osnovu člana 12. i člana 13. Zakona o uplatama na jedinstveni račun i raspodjeli prihoda 
("Službeni glasnik BiH", broj 55/04), člana 11. Zakona o finansiranju institucija Bosne i 
Hercegovine ("Službeni glasnik BiH", broj 61/04), a u vezi sa Zakonom o državnom budžetu 
za 2006. godinu (“Službeni glasnik BiH”, No. 23/06), Upravni odbor Uprave za indirektno 
oporezivanje, na 57. sjednici održanoj 28.03.2006. godine, donio je

ODLUKU

O PRIVREMENOJ RASPODJELI PRIHODA OD INDIREKTNIH POREZA SA JEDINSTVENOG
RAČUNA ZA 2006. GODINU

• S obzironi na veliki broj podnesenih i obrađenih poreskih prijava;

• S obzirom da se sistemi kontrole i revizije još uvijek usavršavaju;

• Imajući na umu neophodnost rebalansa, kao i potrebu za makroekonomskom 
stabilnošću;

Upravni odbor je donio odluku da:

I

Prihodi od indirektnih poreza prikupljeni na jedinstveni račun Uprave za indirektno 
oporezivanje u aprilu 2006. godine raspoređuju se na privremenoj osnovi:

na račun rezervi: 15% od prikupljenih prihoda;

- za budžet Bosne i Hercegovine za finansiranje institucija Bosne i Hercegovine na 
osnovu iznosa navedenog u budžetu Bosne i Hercegovine za 2006. godinu za 
fmansiranje institucija BiH, što na dnevnoj osnovi iznosi 2,202,334 KM;

za fmansiranje vanjskog duga: u visini dospjelih obaveza, oduzimanjem od dijela 
preostalog iznosa Federaciji BiH i Republici Srpskoj izračunatog u skladu sa tačkom II 
ove Odluke i direktnim plaćanjem tih iznosa u državni budžet u skladu sa raspodjelom 
sredstava iz tačke II ove odiuke.

II

Dio preostalog iznosa prihoda raspoređuje se i doznačava Federaciji Bosne i Hercegovine,
Republici Srpskoj i Distriktu Brčko prema sljedećim koeficijentima raspodjele:

Fra Anđela Zvizdovića 1,71 000 Sarajcvo, Bosna i Hcrccgovina
tel: (+387) 33 666 040, lok, 221; faks: (+387) 33 666 039

E-mail: itsgb@octas.com

mailto:itsgb@octas.com


Feđeracija BiH
Republika Srpska
Distrikt Brčko

66.5%
30.0%
3.5 %

2

III

Dijelovi prihoda privremeno raspoređenih u skladu sa tačkom II ove odluke će se korigovati u 
skladu sa konačnom Odlukom o raspodjeli prihoda za čitavu 2006.godinu, kada se ista usvoji.

IV

Nakon stupanja na snagu Budžeta institucija Bosne i Hercegovine i međunarodnih obaveza za 
2006. godinu, Uprava za indirektno oporezivanje će primjenjivati odredbe člana 12., stav 5. 
Zakona o uplatama na jedinstveni račun i raspodjeli prihoda.

V

Ova odluka stupa na snagu 01.04.2006. godine i prestaje da važi 30.04.2006.godine.

Ova odluka će se objaviti u Službenom glasniku BiH.

Joly Dixon
predsjedavajući



OBRAZLOŽENJE
3

Doznačavanje sredstava u institucije BiH mora biti izvršeno u skladu sa odlukom o državnom 
budžetu BiH.

Iznos rezervi se mora povećati, jer nije potvrđena pouzdanost podataka, a isto tako se mora 
osigurati da iznosi doznačenih prihoda ne budu veći od iznosa koje je usaglasilo Fiskalno 
vijeće, odnosno iznosa predviđenih budžetima.

Privremena raspodjela prihoda Federaciji BiH, Republici Srpskoj i Distriktu Brčko mora biti 
zasnovana na podacima iz prijava za PDV. U prva dva mjeseca 2006. godine podneseno je 
više od 65,000 prijava za PDV (32,338 u januaru i 32,812 u februaru). To predstavlja visok 
stepen poštivanja propisa. Pored toga, u većini slučajeva, podaci o mjestu krajnje potrošnje su 
potpuni. Međutim, ipak može postojati izvjesna nesigurnost kod poreskih obveznika o načinu 
popunjavanja obrazaca poreskih prijava. Takođe, nije bilo dovoljno vremena za vršenje 
opšimijih kontrola i provjera. Pod takvim okolnostima, primjereno je koristiti podatke iz 
podnešenih prijava za PDV kao osnovu za privremenu, a ne trajnu raspodjelu prihoda.

Više nije primjereno produžavati ranije privremene odluke, jer je donešen državni budžet
BiH. Znatna količina podataka o krajnjoj potrošnji dobijenih iz podnesenih prijava za PDV je
na raspolaganju, i korist od uvođenja PDV treba iskoristiti za fiskalnu održivost.

